
				এই পাতাটির মুদ্রণ সংশোধন করা প্রয়োজন। 
লহর । মধ্য-মণি । $ 8V,
হইলেন। তিনি স্বীয় ভগিনীপতি রণাগণ নারায়ণ (রঙ্গ নারায়ণ) কে সেনাপতি পদে নিযুক্ত করিয়াছিলেন।
এই উদয়মাণিক্যের পুত্র জয়মাণিক্যের শাসনকালে, সেনাপতি রণাগণ ,m.a. slas সর্বময় কৰ্ত্ত হইলেন। তিনিও স্বয়ং রাজদণ্ড গ্রহণ করিবার ও পরিণাম । প্রয়াসী ছিলেন, কিন্তু সতী ও ধৰ্ম্ম পরায়ণ স্ত্রীর নিষেধ অমান্য করিয়া রাজাকে হত্যা করিতে সাহসী হইতেছিলেন না । অল্পকাল পরে স্ত্রীবিয়োগ ঘটিলে তিনি পুনর্বার দারপরিগ্রহ করিলেন। নব পরিণিত স্ত্রী এবার তাহাকে রাজ্যলাভের নিমিত্ত উৎসাহিত করিতে লাগিলেন । ইনি লেখাপড়া জানিতেন, পাঁচালী পাঠ করিয়া স্বামীকে বুঝাইতেন—দুই প্রহর কাল রাজত্ব করিলেও অস্তিমে দেবরাজ বাসবের আসন লাভ হইয়া থাকে। রাজ্যলাভ স্পৃহা পূর্বাবধিই বৃদ্ধের হৃদয়ে জাগরূক ছিল, ইহার উপর যুবতী ভাৰ্য্যার উৎসাহ বাক্য এবং পাঁচালীর লোভনীয় উক্তি র্তাহাকে অধিকতর উদ্বেলিত করিয়া তুলিল। এই সময়, অপর সেনাপতি (দেবমাণিক্যের পুত্র) অমরদেব বিশেষ পরাক্রান্ত হইয়াছিলেন। বৃদ্ধ রণাগণ বুঝিলেন, রাজার নিধন সাধন দ্বারাও রাজ্যলাভের পথ নিষ্কণ্টক হইবে না। প্রবল প্রতিদ্বন্দ্বী অমরদেব, নিশ্চয়ই র্তাহার এই সঙ্কল্পের পরিপন্থী হইয়া সিংহাসন অধিকার করিবেন : এবং রাজ্য পুনর্ববার প্রাচীন রাজবংশের হস্তগত হইবে । এজন্য তিনি অমরদেবের নিধন প্রয়াসী হইলেন । একদিবস রাত্রিকালে অমরকে আহারের নিমন্ত্রণ করিয়া স্বীয় ভবনে আনিলেন এবং তঁহাকে বধ করিবার নিমিত্ত গুপ্তচর নিযুক্ত রাখিলেন। এই সময় অমরের জনৈক হিতৈষী ব্যক্তি তরবারী দ্বারা পানের বোট ছেদন করিয়া র্তাহাকে দেখাইয়াছিল। এই ইঙ্গিত দ্বারা অমর সমস্ত অবস্থা বুঝিলেন এবং অসুস্থতার ভাণ করিয়া স্বীয় ভবনে চলিয়া গেলেন । অতঃপর রণাগণ সহ জয়মাণিক্যকে বধ করিয়া, অমরমাণিক্য পিতৃ সিংহাসনের উদ্ধার-সাধন এবং বৃদ্ধ রণাগণের রাজ্যলাভের প্রবল পিপাসা নিবারণ করিয়াছিলেন ।
উচ্ছ জ্বল সৈন্যগণ দলবদ্ধ হইয়া সামান্য কারণেও বিদ্রোহাচরণ করিতে var rea কুষ্ঠিত হইত না । মহারাজ বিজয়মাণিক্যের শাসনকালে পাঠান উচ্ছ,খলত। সৈন্যদলের দুই মাসের বেতন বাকী পড়িয়াছিল। এই সামান্ত অছিলায় তাহারা বিদ্রোহী হইয়া, উজীরকে বধ করিল। রাজাকে বধ করিয়া রাজধানী লুণ্ঠনের নিমিত্তও ষড়যন্ত্র করিতেছিল, মহারাজ বিজয় ইহা জানিতে পারিয়া অধিকাংশ পাঠানকে ধৃত করিলেন এবং কতক পলায়ন করিল। ধৃত পাঠানদিগকে চতুর্দশ দেবতা সমক্ষে বলি প্রদান দ্বারা তাহাদের কৃত পাপের প্রায়শ্চিত্ত বিধান করা হুইয়াছিল ।
గ్ర
সেনাপতি বধ ।
সেনাপতিগণের পূর্বোক্তরূপ ঔদ্ধত্যের ফলে, অনেক সময় তাহদের জীবনান্ত
হইবার দৃষ্টান্ত পূর্বেই উল্লেখ করা হইয়াছে। তাহা আলোচনায় জানা যাইবে,
۵ ۵

				 এই পাতা শেষ সম্পাদিত হয়েছে ০১:০০টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

